
 

 

Fryske tsjinst 
 

 
op snein 4 oktober 2026 

 

yn de tsjerke fan Aldwâld 

 

 

 

 
 

 

 

 

 

 

 

 

 

 

 

 

 
 

Tema: ‘Op wei yn betrouwen op God’  
 

 

Ôftreden en (her)befestiging van amtsdragers 

 

Foargonger: ds. Lieuwkje Cnossen 

Oargelist: Ymkje de Vries 
 

 

 



Tarieding  
 

Oargelspyljen 
 

Wolkom en meidielings  
 

Momint fan stilte  
 

Sjonge: Kearseliet 277 
 

 

 

 

 

  

 

 

 

 

 
 

Elkenien giet stean 
 

Intochtsliet: Liet 98: 1 en 3  
 

1.  Lit no in nije lofsang hearre,  

     in liet sa’t noait in liet begûn!  

     ’t Is foar de Hear, dy’t triomfearre,  

     syn rjochterhân hat rêding jûn.  

     Syn hillige earm die wûnderdieden,  

     dy’t alle folk op ierde sjocht.  

     Hjir is it klear te ûnderskieden:  

     Hy kaam en holp ús oan ús rjocht. 
 

3.  Bring, ierde, oan dy hillige Heare  

     mei snaar en tonge hulde_en tank!  

     Trompetten, jou de kening eare,  

     bazunen, kom mei gouden klank!  

     Sjong by de harpen en de lieren,  

     gean óp mei sang en ynstrumint  

     om dizze grutte dei te fieren  

     foar God, dy’t keninklik oerwint!  
 

Bemoediging       

F:   Us Helper is de Ivige, 

A:  dy’t himel en ierde makke hat, 

F:   dy’t trou is oan yn ivichheid, 

A:  en net los lit wat syn hân begûn. 

Drompelgebed (hjirnei giet elkenien sitten) 
 

Tema fan de tsjinst 
 

Momint mei de bern 
 

Sjonge: Liet 8b: 1, 3 en 4 
 

 

 

 

 

 

 

 

 

 

 

 

 
 

3. Rûk in blom, rûk in frucht,  

    rûk dy hearlik frisse lucht,  

    roken ûntelber sweve oeral wei.  

    Hear, ik rûk jo leafde elke dei. 

    Tank dat ik der wêze mei. 
 

4. Fiel dyn hert, fiel dyn hûd,  

    fiel it triljen fan dyn lûd.  

    Minsken ûntelber komme oeral wei.  

    Hear, ik fiel jo leafde elke dei.  

    Tank dat ik der wêze mei. 
 

Kyriegebed, ôfwiksele mei: 
 

F:   Dêrom roppe wy mei-inoar: : 

A:  Hear, ûntfermje Jo. 
 

Sjonge: Liet 910: 1, 2 en 4 
 

1.  Bytiden as wy sjonge 

     wurdt alles ljocht en klear, 

     dêr't earder dizen hongen, 

     fernimme wy de Hear. 

     Binn’ wy it paad soms bjuster, 

     Hy makket alles goed, 

     dy’t ús nei kjeld en tsjuster 

     in mylde maitiid stjoert. 

2 



2.  Yn tankberens betinke 

     wy’t heimnis fan ús Hear, 

     Hy woe syn heil ús skinke, 

     ús libben nimt in kear. 

     Us soargen binn’ fergetten, 

     wy groetsje bliid de dei, 

     de moarn sil ús neat lette, 

     wat hy ek bringe mei. 
 

4.  Ek as gjin beam mear fruchten 

     ta rispjen drage soe, 

     de greide lei te suchtsjen, 

     om ’t neat mear waakse woe, 

     dan noch soe God ús spiizgje, 

     syn goedens komt as rein. 

     ‘k Wol dei oan dei Him priizgje 

     en loovje sûnder ein. 
 

Tsjinst fan it wurd 

 

De groet  

F: De Hear mei by jim wêze.  

A: Syn Geast yn ús fermidden.  
 

Gebed fan de snein 
 

Earste lêzing út de bibel: 2 Keningen 2: 1-15a 
 

Sjonge: Liet 221: 1 en 2 
 

1.  Sa freonlik en sa feilich as it ljocht, 

     in mantel om my hinne alle dagen, 

     sa is myn God, ik haw Him altyd socht, 

     ik rop Him oan, bestoarmje Him mei fragen: 

     Jo ha my makke, gean dan mei my troch, 

     wol my behoedzje en op hannen drage. 
 

2.  Want wêr bedarre_ik, as ik Jo ferlear?  

     Myn sykjen en myn swalkjen kaam gjin ein oan.  

     Wêr soe ik bliuwe_as Jo net elke kear  

     as ik wer foel, der wiene_om my te heinen?  

     Bliuw by my of ik bin gjin minske mear.  

     Yn lok en leed sil ’k útsjen nei jo seine.  

 

Twadde lêzing út de bibel: Lukas 19: 1-10

Sjonge: Liet 531 
 

1.  Jezus, dy’t by de mar lâns rûn 

     en Simon en Andres wûn 

     om sûnder wat te sizzen 

     har netten del te lizzen – 

     faaks komt Er hjoed ek hjir foarby 

     en ropt Er ús, ropt dy en my 

     om alles los te litten 

     en Him ús trou te_ûnjitten. 
 

2.  Jezus’ dy’t troch de buorren kaam 

     en tollju dêr fansiden naam: 

     “k Moat hjoed by jim ferkeare, 

     tenei bin Ik jim Heare”, – 

     faaks komt Er hjoed ek hjir foarby, 

     en sprekt ús oan, en wol dat wy 

     Him master wêze litte 

     oer al wat wy besitte. 
 

3.  Kristus giet hjoed ek troch de wrâld, 

     o hear syn stim dan, jong en âld: 

     Hy wol ús herten reitsje, 

     fan ús syn folgers meitsje. 

     By alles wat ús lokje mei, 

     wa oars komt ús sa ticht benei? 

     Hy lit ús, Hy allinne, 

  it ivich libben winne. 

 

Oertinking 
 

Oargelspyljen 
 

Sjonge: Liet 905: 1, 3 en 4 
 

1.  Dy’t op de goede God betrouwe,  

     en ‘t heil net sykje earne oars,  

     dy meie op syn hoede bouwe  

     al binn’ de tiden noch sa boas. 

     Wa’t him alline_oan God ferbûn  

     dy bout syn hûs op feste grûn. 

 

3.  Fyn leaver krêft troch stil te wêzen 

     en libje fleurich, woltemoed. 

     God sil genedich jim genêze, 

     Hy dy’t jim op syn paden stjoert. 

     Wat ús ûntbrekt ûntgiet Him net, 

     Hy sil foarsjern yn ús ferlet. 

4.  Gean sjongend fierder op Gods wegen 

     doch wat jim hân fynt om te dwaan. 

     De himel sels is jim ta segen 

     en wol jim al wat goed is jaan, 

     want wa’t op God syn hope set, 

     mei witte: Hy ferlit my net. 

   

Tsjinst fan it antwurd 
 

Ynsammeling fan de jeften foar: 
1. Tsjerke en Israël, 2. Jeugd - en jongereinwurk, Tsjerkebehear 

 

De bern komme werom 

 

Ôftreden en (her)befestiging amtsdragers 
 

Ôftreden fan: 
 

Bearn Bilker, as âlderling-tsjerkerintmaster 

Klaske de Boer-Kamstra, als âlderling 

Annie Tjepkema, as diaken 

Jan Henk Kampen, as diaken 

 

Inkele wurden by it ôftreden 

Sjonge: Liet 362: 2 
 

2.  Hy dy’t ús frege_om yn syn wurk te stean,  

     Hy dy’t it weage_en ta syn tsjinst ús dage,  

     Hy lit ús frij fan eangst en oardiel gean  

     en woe ús hjir oan ta op hannen drage.  

     Haw mar gjin noed, Hy hat syn help ús bean  

     en bliuwt ús nei yn alle langst en frage.  

 

Herbefestiging fan: 
 

Janke Merkus-de Boer, as âlderling 

 

Befestiging fan: 
 

Hetty Schingenga, as âlderling 

Maaike Kamstra-van der Wal, as âlderling-preekfoarsjogger 

Willem Kroodsma, als âlderling-tsjerkerintmaster 

Aaltje Timersma-de Vries, as diaken 

 

Koarte ynlieding 

Belidenisfraach oan Hetty en Willem: 
 

Wolle jim ja sizze op jim doop en opnaam wurde yn ‘e mienskip fan de 

belijende leden fan de tsjerke? 
 

Wat is dêrop dyn antwurd?  
 

Befestigingsfragen: 
 

Binne jimme ree om yn betrouwen op God dit amtswurk op jim te 

nimmen? 
 

Belove jimme om jim amt weardich en trou te betsjinjen, mei leafde foar 

de gemeente en foar alle minsken dy’t op jim wei komme? 
 

Belove jimme om geheim te hâlden wat jimme yn betrouen te witten jûn  

is? 
 

Wat is dêrop dyn antwurd?  
 

Seine 
 

Fraach oan de gemeente: 
 

Gemeente, 

No dizze amtsdragers harren ja-wurd jûn hawwe 

freegje ik jim: 

wolle jimme harren yn jim fermidden ûntfange 

en harren heechhâlde yn harren amt 

en mei harren meiwurkjen yn de tsjinst oan úze Hear? 
 

Gemeente, wat is dêrop jimme antwurd? 
 

Oerlanging attinsjes 
 

Sjonge: Liet 912 : 1, 2, 3 en 6  
 

1.  Nim myn libben, lit it, Hear, 

     tawijd wêze oan jo ear.  

     Nim myn oeren en myn tiid,  

     dat ik foar it goede striid.  
 

2.  Nim myn hannen, jou se macht,  

     ta jo wurk by dei en nacht.  

     Nim myn fuotten, dat se stil,  

     gean de wegen fan jo wil.  
 

3.  Nim myn stim, sadat myn liet 

     Jo, myn kening, hulde biedt. 

     Nim myn lippen, lis se op 

     dat ik fan jo dieden rop.  

                    6. Nim myn leafde, leave God,  

     'k jou oan Jo myn grutste skat.  

     Nim mysels en mear en mear,  

     wol 'k my oan Jo wije, Hear. 
 

Oanstekken fan de fredekears 
 

Tanksizzing en foarbeaën, nei eltse yntinsje: 

F:   Sa bidde wy mei-inoar: 

A:  Hear, hear ús bidden. 
 

Stil gebed en 'Us Heit'  
 

Us Heit yn ’e himel, 

lit jo namme hillige wurde, 

lit jo keninkryk komme, 

lit jo wil dien wurde 

op ierde  likegoed as yn ’e himel. 

Jou ús hjoed ús deistich brea 

en ferjou ús ús skulden 

sa’t ek wy ek ús skuldners ferjûn hawwe; 

en lit ús net yn fersiking komme, 

mar ferlos ús fan ’e kweade. 

Want jowes is it keninkryk 

en de krêft 

en de hearlikheid 

oant yn ivichheid. 

Amen. 
 

Slotliet: Liet 416: 1, 2 en 4   
 

 1. Hear, wês mei ús oant in oare kear, 

                wol oant wersjen oer ús weitsje, 

               lit gjin kwea ús rigen reitsje. 

              Hear, wês mei ús oant in oare kear.  
 

 2. Hear, wês mei ús oant in oare kear, 

                        wol ús mei jo wjukken hoedzje,  

        stypje as de stoarmen woedzje.  

        Hear, wês mei ús oant in oare kear.  
 

 4.  Hear, wês mei ús oant in oare kear, 

      as wy wurch en warleas binne,  

      lit ús dan troch Jo oerwinne.  

      Hear, wês mei ús oant in oare kear. 
 

Seine, mei ‘Amen, amen, amen’ 
 

Nei de tsjinst kinne de amtsdragers betanke wurde of lokwinske en is der 

kofjedrinken.   Fan herte wolkom! 

